
	                               хроника


● 2 майда  77 нче яшендә Татарстан Дәүләт Советы депутаты, күренекле татар драматургы, публицист, җәмәгать эшлеклесе Туфан Миңнуллин вафат булды. 

ТР Дәүләт Советы Рәисе Фәрит Мөхәммәтшин, Туфан Миңнуллинның вафат булуы уңаеннан, аның турындагы хатирәләре белән уртаклашты.
“Танылган язучы, җәмәгать эшлеклесе, татар драматургиясе классигы Туфан Габдулла улы Миңнулин вафат булды. Бу хактагы хәбәр гомерендә бер тапкыр гына булса да аның бай әдәби мирасы белән танышкан һәркемне тетрәндерде. 
1995 елдан башлап ул Татарстан Республикасы Югары Советы депутаты булып сайланды, күп еллар Дәүләт Советы депутаты булды, һәрвакыт үзенең актив тормыш позициясен күрсәтеп килде. Аның сүзе, аның фикере беркемне дә битараф калдырмады. Гомере буе ул татар халкы, туган тел һәм мәдәният мәнфәгатьләрен, милли традицияләр һәм тарихны яклады. Бу хакта ачыктан-ачык һәм турыдан-туры әйтә килде. 

Ул тормышны бөтен барлыгы белән яратты, хезмәт кешесен ихтирам итте. Безгә мирас итеп калдырган әдәби әсәрләре шул хакта сөйли. Без күп сорауларга тормыш зирәклеге белән җавап биргән, барыннан да бигрәк “язылмаган” законнар, ягъни гомумкабул ителгән әхлак нормалары буенча яшәгән парламент депутатын сагынырбыз әле. Безгә озак еллар бергә эшләргә насыйп булды. Дәверебезнең бу күренекле вәкиле белән аралашып яшәвем өчен язмышыма рәхмәтлемен. Ул миңа һәрвакыт үзенең төпле киңәшләрен бирә иде. 

Кызганычка каршы, язмыш аңа бик аз вакыт бирде һәм Туфан Абдулла улының таланты тулысынча ачылып җитә алмады. Аның соңгы әсәрләреннән берсе булган “Төш” фәлсәфи пьесасы буенча күптән түгел генә Тинчурин театрында спектакль куелды. Әлеге әсәр аны бөтенләй башка яктан ачты. Төш һәм чынбарлык аша, кешенең үзен чолгап алган чынбарлык турында фикерләве аша ул бу дөньяда ничек яшәргә, безгә бирелгән вакытның кадерен белергә кирәклеген күрсәтә. 

Татар дөньясы өчен Туфан Миңнуллинның абруе бәхәссез иде. Аны ихластан яраталар һәм бик хөрмәт итәләр иде. Халык күңелен шулай яхшы белүчене без әле бик күп еллар сагынырбыз. Аның турындагы якты хатирәләр безнең күңелдә мәңге сакланыр”, - диде Фәрит Мөхәммәтшин. 

● 3 майда Г.Камал исемендәге Татар дәүләт академия театрында Туфан Миңнуллин белән хушлашу булды. Матәм җыенына ТР Президенты Рөстәм Миңнеханов, ТР Дәүләт Киңәшчесе Минтимер Шәймиев, ТР Дәүләт Советы Рәисе Фәрит Мөхәммәтшин, ТР Премьер-министры урынбасары Зилә Вәлиева, башка рәсми затлар, мәрхүмнең иҗатташ дуслары, якыннары килгән иде.
Зилә Вәлиева, матәм җыенын ачып җибәреп, болай диде: “Татар халкы, республика җәмәгатьчелеге зур югалту кичерә. Бүген без озак еллар буе Туфан абыйның геройлары - Әлмәндәрләре, Йәстәгнәйләре, Диләфрүзләре яшәгән һәм үзенең дә тавышы яңгыраган залдан аны соңгы юлга озатабыз. Бу аерылышу Татарстан халкы өчен дә, башка төбәкләрдә яшәгән сәнгать сөючеләр, тугандаш төрки халыклар өчен дә зур кайгы. Туфан Габдулла улы Миңнуллин - чорыбызның билгеле һәм күренекле шәхесе. Аның гомере авыл тормышы, хезмәт кешеләре белән бәйле булды. Туфан ага хисапчы, Казахстанда чирәм җирләрен күтәрүче булып эшләгәннән соң, бар гомерен әдәби иҗатка һәм театр сәнгатенә багышлый. Ул Мәскәүдә Щепкин исемендәге атаклы театр мәктәбен, Югары әдәби курсларны тәмамлый. Аның дистәләгән пьесасы буенча куелган йөзләрчә спектакльләре Татарстанның һәм башка төбәкләрнең театрларында уйнала”, - диде Зилә Вәлиева. 

Әдипнең чордашы, Татарстанның беренче Президенты, ТР Дәүләт Киңәшчесе Минтимер Шәймиев: “Кайгыбыз зур. Аны сүз белән генә әйтеп бетерә торган түгел. Туфан – атаклы шәхес, аны Татарстанда гына түгел, Рәсәйдә, аның чикләреннән тыш та күп тамашачылар, укучылар белә, ярата, шуңа күрә алар да безнең белән бу кайгыны, хәсрәтебезне уртаклаша”, – дип белдерде. 

ТР Язучылар берлеге рәисе Илфак Ибраһимов бүгенге кайгылы матәмнең Габдулла Тукайны озаткандагы кебек күпсанлы булуын билгеләп үтте. “Туфан ага Тукай һәм Хәсән Туфан иҗатына мөкиббән иде. Аңа Тукай тугрылыгы, Тукай тапкырлыгы, Туфан фидаилыгы һәм олпатлыгы хас иде. Туфан ага халык язучысы исемен йөрткән әдипләр арасында халыкка иң якын торганы, халык күңеленең иң түренә үк кергәне иде”, - диде ул. 
Мәҗит Гафури исемендәге башкорт дәүләт академия театры директоры Хөрмәтулла Үтәшев, Оренбург дәүләт театры сәнгать җитәкчесе Рифкать Исрафилов, Качалов исемендәге рус драма театры җитәкчесе Александр Славутский һәм башка иҗатташ дуслары, Кама Тамагы муниципаль районы башлыгы Зөфәр Гарәфиев, кайгы уртаклашуларын белдереп, чыгыш ясадылар. 

Г.Камал театры артисты, Щепкин исемендәге училищеда мәрхүм белән бергә укыган Ринат Таҗетдинов Туфан Миңнулинның Мәскәүдә бергә белем алган чакларда ук акыллы, белемле, тирән уйлый торган кеше икәнлеген, аның Камал театры өчен бик зур эшләр башкаруын, театр режиссеры Марсель Сәлимҗанов белән берлектә бик күп спектакльләр тудыруын хәтергә төшерде. 

Зилә Вәлиева матәм җыены ахырында Россия төбәкләреннән, төрле илләрдән кайгы уртаклашкан телеграммаларның килүен хәбәр итте. 
Татар халкының мәшһүр улы Яңа татар бистәсенең Татар зиратында җирләнде. 

● 9 майда – Бөек Ватан сугышында Җиңүнең 67 еллыгы көнендә - ТР Дәүләт Советы Рәисе Фәрит Мөхәммәтшин һәм республика парламенты депутатлары яу кырында ятып калган совет сугышчыларын искә алды. Еллар дәвамында килгән традиция буенча парламентарийлар иртән Казанның Архангел зиратына барды һәм сугышчыларның каберләренә чәчәкләр салды. 
“Бүген олы бәйрәм – Җиңү көне. Без бу көнне сугыш вакытында башын салганнарны һәм сугыштан соң, күп кенә хезмәт куеп, яралардан вафат булганнарны, Россия генераллары, сугышчылары керткән өлешне искә алабыз. Бу безнең тарих, без аны онытырга тиеш түгел, - диде спикер. - Бүген безнең илебез, бөтен кешелек, Гитлер армиясенә каршы сугыш алып барган БДБ һәм Европа илләре бәйрәм итә. Хәтер безне шул елларга алып кайта”. 

●  9 майда  «ГАЗ-21 «Волга» клубы автомобильләре Казанда узган Җиңү Парадында катнашты. Сугыш еллары автомобильләре, Җиңү байрагын, Россия һәм Татарстан флагларын җилфердәтеп, сугыш ветераннарын утыртып, республиканың төп мәйданы аша колонна белән үттеләр. 

«ГАЗ-21 «Волга» авторетроклубы президенты, ТР Дәүләт Советы Рәисе Фәрит Мөхәммәтшин билгеләп үткәнчә, парадта 21 машина катнашкан. Колонна башында - ГАЗ-ММ сериясеннән булган йөк машинасы, данлыклы “полуторка”. 

Колоннада шулай ук сугыштан соңгы җимереклекне торгызуда катнашкан ГАЗ-51 автомобильләре, «Победа»лар, «Москвич»лар һәм 21 нче модель “Волга”лар бар иде. Тамашачылар игътибарына шулай ук элек чыккан чит ил машиналары да тәкъдим ителде. Алар арасында совет хәрби җитәкчеләрен йөрткән данлыклы “виллис” та бар. 

Фәрит Мөхәммәтшин күп автомобильләрнең бүген Яр Чаллы һәм Алабугада бәйрәм чараларында катнашуын искә төшерде. “Безнең максат – илебездә җитештерелгән бу машиналарның үз чорында конкурентлыкка сәләтле булганын күрсәтү. Үз чоры өчен әлеге машиналар начар булмаган, бүген дә алар яхшы хәлдә. Әлеге автоузыш һәм Җиңү Парадында катнашуыбыз белән без тагын бер кат кадерле ветераннарыбызга ихтирам белдерәбез”, - диде спикер. 

● 11 майда Алабуга һәм Яр Чаллы шәһәрләрендә Дәүләт Советы Рәисе Фәрит Мөхәммәтшин рәислегендә республика икътисадына федераль үзәктән акча җәлеп итү мәсьәләсенә багышланган киңәшмә үткәрелде. 
Киңәшмәдә РФ Дәүләт Думасы Рәисе урынбасары, Бюджет һәм салымнар комитеты әгъзасы Олег Морозов, РФ Дәүләт Думасының Торак сәясәте һәм торак-коммуналь хуҗалык комитеты әгъзасы Ришат Әбүбәкеров, РФ Дәүләт Думасының Сәнәгать комитеты әгъзасы Әлфия Когогина, РФ Дәүләт Думасының Табигать ресурслары, табигый байлыклардан файдалану комитеты әгъзасы Фатыйх Сибагатуллин, РФ Дәүләт Думасының Аграр мәсьәләләр комитеты рәисенең беренче урынбасары Айрат Хәйруллин, РФ Дәүләт Думасының Мәгариф комитеты әгъзасы Илдар Гыйльметдинов һәм РФ Дәүләт Думасына Татарстаннан сайланган башка депутатлар, Алабуга районы башлыгы Геннадий Емельянов, ТР Сәнәгать һәм сәүдә министры Равил Зарипов һәм башкалар катнашты. 

“Алабуга” МИЗ сәнәгать мәйданчыгы” ААҖ генераль директоры Тимур Шаһивәлиев кунакларга “Алабуга”ны тәкъдим итте. “Дәүләт Думасы депутатларына рәхмәт, резидентларның инвестицияләре чиге 3 млн. еврога кадәр киметелгән, бу “Алабуга”ны тагын да җәлеп итүчән ясый”, - диде ул. 
“Без беренче булдык. Россиядә икътисадый зоналар турында сүз дә юк иде, ә без Алабуга районы территориясендә Ирекле икътисадый зона булдырдык”, - дип искәртте Фәрит Мөхәммәтшин. 
Тимур Шаһивәлиев, берничә актуаль мәсьәләне хәл итүне сорап, Дәүләт Думасы депутатларына мөрәҗәгать итте. РФ Дәүләт Думасы Рәисе урынбасары Олег Морозов бу мәсьәләләрне хат рәвешендә рәсмиләштерергә тәкъдим итте. 

Аннары Алабуга районы башлыгы Геннадий Емельянов сүз алды. “Россия Федерациясе белән Татарстан Республикасы Хөкүмәтләре тарафыннан 2020 елда тулай продуктта кече эшмәкәрлек өлешен ике тапкыр арттыру йөкләнде. Мондый мәсьәләне, тамырдан үзгәртә торган чаралар кабул итмичә, хәл итү бик катлаулы. Кече һәм урта эшмәкәрлек проблемасы Россиянең башка төбәкләренә һәм муниципалитетларына да хас, аны федераль һәм төбәк дәрәҗәсендә хәл итү зарур”, - диде ул. 

Геннадий Емельянов шундый зона резидентларына ташламалар бирү шартларын санап чыккач, депутатларга “Россия Федерациясендә махсус икътисадый зоналар турында” РФ Законына үзгәрешләр кертүне һәм “Комплекслы махсус икътисадый зоналар” пунктын тулыландыруны сорап мөрәҗәгать итте. Алабуга хакимияте бу тәкъдим буенча тиешле ведомстволарга хат әзерләгән. Олег Морозов белән Фәрит Мөхәммәтшин бу мәсьәләне контрольгә алырга вәгъдә итте. 

Аннары кунаклар Төркиянең “Кастамону Интегрейтед Вуд Индастри” компаниясе заводы төзелеше барышы һәм “Форд Соллерс Елабуга” предприятиесе белән танышты. 

Киңәшмә үз эшен “КамАЗ” автоконцернының администрация үзәгендә дәвам итте. “Узган очрашуда килешенгәнчә, киләчәктә киңәшмәне, Казанда гына түгел, Мәскәүдә дә уздырачакбыз, - дип искәртте Фәрит Мөхәммәтшин, киңәшмәне ачып. – “Алабуга МИЗ”да һәм “КамАЗ”да булгач, биредә тормыш гөрләвенә инандык. Бүген берникадәр нәтиҗә ясау зарур. Төп максат элеккечә кала: мөмкин кадәр күбрәк федераль программаларда катнашып, республикага инвестицияләр җәлеп итү”. 

Фәрит Мөхәммәтшин, киңәшмәгә нәтиҗә ясап, Татарстан икътисадының күп кенә күрсәткечләр буенча нык һәм тотрыклы үсеш күрсәтүен белдерде. 

● 12 майда “Казан” халыкара аэропортына Перу Президенты Ольянта Умала утырган очкыч төште. Көньяк Америка дәүләте башлыгы Татарстанда берничә сәгать кенә булды. Дәрәҗәле кунакны Татарстан Республикасы Дәүләт Советы Рәисе Фәрит Мөхәммәтшин каршы алды. 

Каршы алучылар арасында Перу Республикасының Россия Федерациясендәге Гадәттән тыш һәм тулы вәкаләтле вәкиле Густаво Отеро, РФ Тышкы эшләр министрлыгының Казандагы вәкиле Радик Вахитов һәм башка рәсми затлар бар иде. 

Халыкара аэропортның бизнес-терминалында узган эшлекле кичке аш вакытында Фәрит Мөхәммәтшин белән Ольянта Умала Россия һәм Перу мөнәсәбәтләре кысаларында сәүдә-икътисад һәм гуманитар өлкәләрдә хезмәттәшлек итү перспективалары буенча фикерләштеләр. 
●  14 майда Татарстан Республикасы Дәүләт Советы Рәисе, ТР Волейбол федерациясе президенты Фәрит Мөхәммәтшин һәм “Зенит-Казан” волейбол клубы җитәкчеләре журналистлар белән очрашты. Очрашу “Зенит-Казан” волейбол клубының 12 еллыгына багышланган иде. 

● 15 майда Дәүләт Советында республика һөнәр берлекләре лидерлары өчен Ачык ишекләр көне булды. Парламентта төрле тармак һөнәр берлекләре оешмалары рәисләре кунак булды. 

Һөнәр берлекләре вәкилләре парламент бинасын карады, парламент комитетларында булды, депутатлар һәм Дәүләт Советы Рәисе Фәрит Мөхәммәтшин белән очрашты. 

Фәрит Мөхәммәтшин һөнәр берлекләре лидерлары белән очрашуга республиканың өч районында чәчү мәйданнарын караганнан соң килде. “Авыл хезмәтчәннәренең кәефләре яхшы, без ягулык-майлау материалларына бәяләрне төшерү буенча берничә мөһим мәсьәләне хәл иттек, - дип белдерде Фәрит Мөхәммәтшин. - Авыллар яшәрә, республика Президенты инициативасы белән, Мәдәният йортлары төзелә. Депутатлар сәламәтлек саклау өлкәсенең беренчел звеносын оештыру проблемаларын карады, фельдшерлык-акушерлык пунктларында булдык”. 

Дәүләт Советы Рәисе шулай ук республиканың ирешкән уңышлары хакында сөйләде. 
Спикер республика һөнәр берлекләре алдындагы проблемаларның иң мөһимнәреннән берсе дип хезмәт хакы түләү мәсьәләсен атады. Хезмәт хакы буенча бурыч, социаль объектлар, бигрәк тә балалар бакчалары белән тәэмин итү һ.б. проблемалар актуаль булып кала. 

Очрашу ахырында Фәрит Мөхәммәтшин республика парламенты белән Татарстан профсоюзларының конструктив хезмәттәшлеге киләчәктә дә дәвам итәчәгенә һәм мондый очрашуларның традициягә әйләнәчәгенә ышаныч белдерде. 

● 15 майда Дәүләт Советы Рәисе Фәрит Мөхәммәтшин һәм ТР Премьер-министры урынбасары – Авыл хуҗалыгы һәм азык-төлек министры Марат Әхмәтов республиканың Аксубай, Чирмешән һәм Нурлат районнарында булды, язгы кыр эшләре барышы белән танышты. 

Эш сәфәрендә Фәрит Мөхәммәтшин һәм Марат Әхмәтов агрофирма, авыл хуҗалыгы предприятиеләре һәм оешмалар, авыл җирлекләре һәм фермалар җитәкчеләре белән аралашты. Очрашуда авыл клублары төзелеше буенча республика программасын үтәү, терлекчелек тармагын финанслау һәм авыл хезмәтчәннәрен борчыган башка актуаль проблемалар буенча фикер алыштылар. 

Татарстан парламенты җитәкчесе һәм вице-премьер Нурлат районы Киекле авылы янында 3 мең башка исәпләнгән яңа терлекчелек комплексын ачуда катнаштылар. 
Нурлат муниципаль районы башлыгы Наил Шәрәпов авыл хуҗалыгын үстерүгә акча керткән инвесторларга рәхмәт белдерде. “Инвесторлар булган урында заманча технологияләр, яңа эш урыннары һәм иң яхшы җиһазлар”, - диде ул. 

Аннары бу чарада катнашучылар мегаферма биналарын карадылар. 
Дәүләт Советы Рәисе эш сәфәренә нәтиҗә ясап, “Гомумән алганда, кешеләр белән аралашудан, кырларда узаган очрашулардан, культуралар чәчү мәйданнары торышыннан канәгать калдык”, - дип ассызыклады. 

● 16 майда ТР Дәүләт Советы Рәисе Фәрит Мөхәммәтшин талантлы яшьләр өчен уздырылган Ачык ишекләр көнендә “10 ел узгач” дип аталган очрашуда карнашты. Очрашу татар халкы гимнына әйләнгән "Туган тел" җырын башкару белән башланып китте. Моннан ун ел элек – 2002 елның 12 июнендә, халыкара, бөтенроссия һәм бөтендөнья олимпиадаларында, төрле иҗади бәйгеләрдә катнашып, җиңү яулаган 52 укучы Татарстан парламентына Фәрит Мөхәммәтшин белән очрашуга килгән иде. Ул чакта спикер талантлы яшьләр белән кабат ун елдан соң очрашырга вәгъдә биргән булган. 

Узган ел спикер, Твиттерда 2002 елда булган очрашу турында искә төшереп, шул чордагы фоторәсемне Интернетта урнаштырып, анда үзләрен таныган егет-кызлардан хәбәрләр көтеп калуын белдергән иде. Бу фотографиядә ул чактагы ТР Мәгариф министры Фарис Харисов, депутатлар Валентина Липужина, Разил Вәлиев, экс-министр Марат Бариев һәм башкалар бар. 

Ә бүген исә парламентта тормышның төрле өлкәләрендә үз урынын тапкан егермеләп егет һәм кыз җыелды. 

ТР Дәүләт Советы Рәисе урынбасары Римма Ратникова билгеләп үткәнчә, моннан 10 ел элек булган очрашуны күпләр хәтерендә саклаган, кабат күрешүне көткән. Аның сүзләренчә, бүгенге очрашуга килә алмаучылар өчен парламент ишекләре һәрвакыт ачык. 

Фәрит Мөхәммәтшин яшь талантлар белән 10 елдан очрашырга сүз куешуның сәбәбен аларның берничә ел үткәч тормышта нинди уңышларга ирешүен күрәсе килү белән аңлатты. 

Кунакларны ТР Дәүләт Советы эшчәнлеге белән таныштырдылар, алар өчен экскурсия дә оештырылды. Яшь талантлар ТР Дәүләт Советы карамагындагы Яшьләр иҗимагый палатасы әгъзалары белән очраштылар. 

Очрашуда шулай ук ТР Дәүләт Советы Секретаре Лилия Маврина, ТР Яшьләр эшләре, спорт һәм туризм министрының беренче урынбасары Азат Шәрәпов, парламент депутатлары катнашты. 

● 17 майда Башкортстан Республикасы Президенты Рөстәм Хәмитов Указы белән, Татарстан Республикасы Дәүләт Советы Рәисе, “Бердәм Россия” Бөтенроссия сәяси партиясенең Татарстан төбәге бүлеге сәяси советы Секретаре Фәрит Мөхәммәтшин Башкортстанның Халыклар дуслыгы ордены белән бүләкләнде.

Халыклар дуслыгы ордены  – Башкортостан Республикасының  иң югары дәүләт бүләге.
● 17 майда Казан Ратушасында Ислам хезмәттәшлеге оешмасы әгъзалары булган илләрнең парламентлары вәкилләре катнашында “Ислам дөньясы парламентарийлары уңайлы эшлекле һәм инвестицион климат урнаштыру яклы” темасына конференция узды. Җыен эшендә ТР Дәүләт Советы Рәисе Фәрит Мөхәммәтшин катнашты. 

Конференция “Россия һәм Ислам хезмәттәшлеге оешмасына кергән илләрнең икътисадый хезмәттәшлеге” IV халыкара саммиты - «KAZANSUMMIT 2012» кысаларында уза. 

Җыенда РФ ФҖ Федерация Советы Рәисе урынбасары И.М. Умаханов, Алжир Милләт Советы Рәисе урынбасары Бузида Бедайда, Казахстан Сенаты комитеты рәисе Б.А. Җылкышиев, Ингушетия һәм Чечен Республикалары закон чыгару җыеннары, Әзербәйҗан, Кыргыз Республикасы, Бәхрәйн, Күвәйт, Марокко, ОАЭ, Төркия, Оман, Пакыстан, Палестина, Мисыр парламентлары депутатлары катнашты. Алар төрле илләрнең икътисадый үсеш юллары, икътисадның ислам моделе үзенчәлекләре, аерым алганда, аның банк секторы, ислам финанслары инструментларын РФ икътисадында куллану мәсьәләләре турында фикер алышты. 

Фәрит Мөхәммәтшин үз чыгышында белдергәнчә, саммитта катнашучыларның саны арту һәм географиясе киңәю ислам дөньясының Татарстан белән кызыксынуы кимемәүне күрсәтә. 
Татарстан парламенты башлыгы Казан саммитында катнашучыларга рәхмәт белдерде, уңышлар теләде. Мондый очрашуларның Казанда парламентарийлар өчен даими уздырылачагына ышаныч белдерде. 

● 18 майда Дәүләт Советы Рәисе Фәрит Мөхәммәтшин җитәкчелегендәге Татарстан парламенты делегациясенең Төрекмәнстанга рәсми визиты дәвам итте. Төрекмәнстан Конституциясен кабул итүгә 20 ел тулган көндә дәүләт Президенты Гурбангулы Бердымөхәммәдов катнашында делегация вәкилләре Төрекмәнстанның төп законына багышланган Монументка чәчәкләр куйдылар. 

17 майда ТР Дәүләт Советы Рәисе Фәрит Мөхәммәтшин җитәкчелегендәге парламент делегациясе Төрекмәнстанга эшлекле сәфәргә киткән иде. Парламент делегациясенә ТР Дәүләт Советы Секретаре Лилия Маврина, ТР Дәүләт Советының Законлылык һәм хокук тәртибе комитеты рәисе Шакир Яһудин, ТР Дәүләт Советының ТРның татар һәм рус телләрендәге законнары текстларының тәңгәллеген билгеләү буенча комиссиясе рәисе Роберт Миңнуллин, Казан шәһәре Думасы Секретаре Людмила Андреева, Казан (Идел буе) федераль университеты президенты, Дәүләт Советы Президиумы әгъзасы Мәгъсүм Сәлахов һәм башка рәсми затлар керде. 
18 майда иртән Монумент алдындагы мәйданда Ашхабадның меңләгән халкы җыелды. 

Чара алдыннан Дәүләт Советы Рәисе Фәрит Мөхәммәтшин журналистларның сорауларына җавап бирде. 
Фәрит Мөхәммәтшин, Төрекмәнстан һәм Татарстан арасындагы парламентара хезмәттәшлек турында сөйләгәндә, төп максатны күптән түгел кул куелган Сәүдә-икътисадый һәм мәдәни-гуманитар өлкәләрдә хезмәттәшлек турында килешүне тормышка ашыру өчен парламентарийларның ярдәм итүендә күрүен әйтте. 

Беренче булып Конституция монументына чәчәк бәйләмен Төрекмәнстан Президенты Гурбангулы Бердымөхәммәдов, аннан чит ил делегацияләре вәкилләре куйды. Татарстан парламенты делегациясе вәкилләре бу рәттә беренчеләрдән булды. 

Алга таба дәүләт башлыгы һәм чит ил кунаклары “Алеем” (“Космос”) мәдәни-күңел ачу үзәге  ачылышында катнашты. 

Татарстан Дәүләт Советы Рәисе Фәрит Мөхәммәтшин экскурсия вакытында төрекмән коллегасы – Төрекмән Мәҗлесе (Парламент) рәисе Акҗа Нурбердыева белән очрашты. 
Татарстан парламент делегациясенең Төрекмәнстанга рәсми сәфәре вакытында ТР Дәүләт Советы Рәисе Фәрит Мөхәммәтшин Төрекмәнстан Президенты Гурбангулы Бердымөхәммәдов белән дә очрашты.

Алар Казанда берничә көн элек имзаланган 2012-2014 елларга Төрекмәнстан һәм Татарстан Республикасы арасында сәүдә-икътисадый һәм гуманитар өлкәләрдә хезмәттәшлек программасы кысаларында ике яклы элемтәләрне үстерү аспектлары турында фикер алышты. Очрашу вакытында Гурбангулы Бердымөхәммәдов урынбасарларына тугандаш төрекмән һәм татар халыкларын берләштерүче тарих һәм мәдәниятне өйрәнү мәсьәләләренә игътибарны көчәйтү буенча йөкләмә бирде.

Төрекмәнстанның Тышкы багланышлар министрлыгының Халыкара мөнәсәбәтләр институтында “Төрекмәнстан Конституциясенә 20 ел: суверен дәүләт төзүнең тарихи тәҗрибәсе” халыкара конференциясе узды. Төрекмәнстан Мәҗлесе (парламенты) Рәисе Акҗа Нурбердыева анда катнашучыларга Төрекмәнстан Президенты сәламләвен җиткерде.

● 18 майда ТР Дәүләт Советында Ислам хезмәттәшлеге оешмасы әгъзалары булган илләрнең парламентлары вәкилләре катнашында узган “Ислам дөньясы парламентарийлары уңайлы эшлекле һәм инвестицион климат урнаштыру яклы” дигән темага конференция нәтиҗәләре буенча матбугат очрашуы булып үтте. 

Конференция “Россия һәм Ислам хезмәттәшлеге оешмасына кергән илләрнең икътисади хезмәттәшлеге” IV халыкара саммиты - «KAZANSUMMIT 2012» кысаларында уздырылган иде. РФ ФҖ Федерация Советы Рәисе урынбасары И.М.Умаханов саммитның уңышлы үтүен белдерде, Татарстан җитәкчелегенә рәхмәтен җиткерде. 
Саммитны оештыруда быел беренче тапкыр РФ ФҖ Федерация Советы катнашты. Һәм быел беренче тапкыр җыенда ислам илләре парламентарийлары (алар 16 иде) аерым җыелып сөйләште. 
Төркия Бөек Милләт Җыены әгъзасы Мәүлет Чавушоглу билгеләп үткәнчә, Татарстан икътисад өлкәсендә генә түгел, кыйммәтләр системасына керткән өлеше белән дә кызыклы булуын билгеләп үтте. 

● 19 майда Ашхабадта ТР Дәүләт Советы белән Төрекмәнстан Мәҗлесе (парламенты) арасында хезмәттәшлек турындагы Килешү имзаланды. Документка Фәрит Мөхәммәтшин һәм Төрекмәнстан Мәҗлесе (парламенты) җитәкчесе Акҗа Нурберыева кул куйды.

Мәҗлестә (парламенты) кунакларны Төркмәнстан парламенты Рәисе Акҗа Нурбердыева каршы алды. Яклар киләчәктә хезмәттәшлекне киңәйтү һәм ныгыту буенча фикер алышты, шул исәптән, закон чыгару эшчәнлеге буенча тәҗрибә уртаклашты.

Аннары парламент җитәкчеләре Татарстан Дәүләт Советы белән Төркмәнстан Мәҗлесе (парламенты) арасындагы хезмәттәшлек турындагы килешүне имзалады. Яклар истәлекле бүләкләр алмашты.
Ашхабадта Татарстан Республикасы парламент делегациясенең Төркмәнстанга рәсми сәфәре кысаларында ТР ДС Рәисе Фәрит Мөхәммәтшин Төркмәнстан тышкы багланышлар министры Рәшит Мередов белән очрашты. 
●  22 майда  Россия Федерациясе Президенты Владимир Путин Татарстан Республикасы Дәүләт Советы Рәисе Фәрит Мөхәммәтшинны IV дәрәҗәле “Ватан алдында казанышлары өчен” ордены белән бүләкләү турында указга кул куйды. 
Бүләк Россия дәүләтен ныгытуга зур өлеш керткәне өчен бирелә.
● 23 майда Президиум утырышында ТР дүртенче чакырылыш Дәүләт Советының егерме тугызынчы утырышы 28 майда узачагы хәбәр ителде.
ТР Дәүләт Советы Секретаре Лилия Маврина белдергәнчә, сессиянең көн тәртибенә 54 мәсьәлә кертелә. Алар арасында Татарстан Республикасының 24 закон проекты, 23 федераль закон проекты һәм РФ субъектларының закон чыгару инициативалары бар. Бүген Президиум утырышында ТР Дәүләт Советы Аппаратының берничә хезмәткәре «Фидакарь хезмәт өчен» медаленә тәкъдим ителде. Алар арасында Җәмәгатьчелек һәм массакүләм мәгълүмат чаралары белән хезмәттәшлек бүлеге җитәкчесе Резидә Макуева да бар.

Президиум утырышында 2 майда вафат булган депутат, драматург, күренекле җәмәгать эшлеклесе Туфан Миңнуллинны бер минутлык тынлык белән искә алдылар. Спикер хәбәр иткәнчә, Туфан Миңнулинның исемен мәңгеләштерү буенча тәкъдимнәр кабул итү дәвам итә. Аның исемен мәңгеләштерү турындагы карарны ТР Министрлар Кабинеты чыгарырга тиеш.
●   25 майда Татарстанның Россия Федерациясендәге Вәкаләтле вәкиллегендә ТР Дәүләт Советы Рәисе Фәрит Мөхәммәтшин Башкортстан Республикасының иң зур бүләге – Халыклар дуслыгы ордены һәм “Башкортстан Республикасы законнарын камилләштерүдәге аерым казанышлар өчен” истәлек билгесе белән бүләкләнде. Аларны Фәрит Мөхәммәтшинга  Башкортстан Республикасы Корылтае Рәисе Константин Толкачев тапшырды. 

● 28 майда Татарстан Республикасының дүртенче чакырылыш Дәүләт Советының 29 нчы утырышы узды (тулырак “Дәүләт Советы утырышы” бүлегендә).
●  29  майда республика парламентында ТР Дәүләт Советы Рәисе Фәрит Мөхәммәтшин Ветеринария һәм фитосанитария күзәтчелеге федераль хезмәте җитәкчесе Сергей Данкверт белән очрашты.

Федераль ведомство җитәкчесе Казанга Азия-Тын океан икътисадый хезмәттәшлеге эшче төркеме чараларында катнашу өчен килде. 
Очрашуда ветеринария эше һәм фитосанитария өлкәсендә закон перспективалары буенча фикерләштеләр. Шулай ук безнең илнең БСОга керү шартларында авыл хуҗалагы җитештерүчеләре мәнфәгатьләрен яклау мәсьәләсе кузгатылды. Анда ТР Дәүләт Советының Экология, табигатьтән файдалану һәм аграр мәсьәләләр комитеты рәисе Валерий Васильев, Ветеринария һәм фитосанитария күзәтчелеге буенча федераль хезмәтнең Татарстан буенча идарәсе җитәкчесе Нурислам Хәбипов катнашты. 

●  29 майда Г.Камал исемендәге Татар дәүләт академия театрында СССРның халык артисты Шәүкәт Биктимеровны соңгы юлга озаттылар. Шәүкәт Биктимеровны соңгы юлга озатырга ТР Дәүләт Советы Рәисе Фәрит Мөхәммәтшин, ТР Мәдәният министрының беренче урынбасары Ирада Әюпова, республиканың җәмәгать эшлеклеләре, галимнәре, язучылары, сәнгать әһелләре килгән иде.
●  30 майда Халыкара балаларны яклау көне уңаеннан ТР Дәүләт Советында матбугат очрашуы узды. Анда парламентның Социаль сәясәт комитеты рәисе Светлана Захарова, Татарстан Республикасында Бала хокуклары буенча вәкаләтле вәкил Гүзәл Удачина, ТР Дәүләт Советының махсус комиссиясе рәисе Евгений Ефимов катнашты.

●  31 майда  Мәскәүдә Россия Федерациясе Федераль Җыен каршындагы Закон чыгаручылар советының беренче утырышы узды. Бу чарада Фәрит Мөхәммәтшин закон чыгаручы хакимиятнең федераль һәм төбәк органнарының бергә эшләвен камилләштерүгә юнәлдерелгән тәкъдимнәр белән чыкты. 

Утырышны Федерация Советы Рәисе Валентина Матвиенко, Дәүләт Думасы Рәисе Сергей Нарышкин алып барды. Бу чарада Совет турында нигезләмә расланды. 

Статистика мәгълүматларына караганда, V чакырылыш Дәүләт Думасы эшләү чорында 1300 закон проекты кертелгән, аларның 120 се (9,2 процент) федераль закон буларак кабул ителгән. Бу чорда Татарстан Дәүләт Советы тарафыннан 22 закон чыгару инициативасы кертелгән, бары тик 2 закон проекты (9 процент) гына федераль закон итеп кабул ителде. 
	     ДӘҮЛӘТ СОВЕТЫ КОМИТЕТЛАРЫНДА



■ Социаль сәясәт комитетының 18 майда булган утырышында депутатлар Дәүләт Советының май азагында булачак сессиясе каравына чыгарылачак берничә сорауны карап тикшерделәр. Алар арасында алты республика һәм ике федераль законы проекты, шулай ук РФ субъектлары дәүләт хакимияте органнарының ике мөрәҗәгате һәм бер закон чыгару инициативасы бар.

Комитет әгъзалары игътибарына Татарстанның Хезмәт, мәшгульлек һәм социаль яклау министры Айрат Шәфигуллин тәкъдим иткән һәм комитет тарафыннан икенче укылышта кабул итүгә чыгарылган “Инвалидлар һәм социаль яклауга аеруча мохтаҗ гражданнар өчен эш урыннары квоталау һәм саклап тору турында” закон проекты инвалидларны квота буенча эшкә урнаштырырга тиешле эш бирүчеләр исемлеген зурайта. 

Айрат Шәфигуллин хәбәр иткәнчә, бу закон проектын кабул итү социаль ярдәмгә аеруча мохтаҗ гражданнар һәм инвалидларга кагылышлы социаль мәсьәләләрне нәтиҗәлерәк хәл итәргә мөмкинлек бирәчәк. 
Шулай ук Татарстанның “Опека һәм попечительлек органнары эшчәнлеген оештыру турында”, “Яшьләр һәм дәүләт яшьләр сәясәте турында” законнарына һәм Гаилә кодексына үзгәрешләр кертү турында закон проектлары икенче укылышка чыгарыла. Ә “2011 елда Татарстан Республикасы бюджеты үтәлеше турында” һәм “2011 елда Территориаль мәҗбүри медицина иминияте фонды бюджеты үтәлеше турында” закон проектларын комитет беренче укылышта карарга тәкъдим итте.
■  22  майда Законлылык һәм хокук тәртибе комитеты утырышында депутатлар ТР Президентының Татарстан Республикасы Премьер-министры урынбасары вазыйфасына Әсгать Сәфәровны билгеләү турындагы тәкъдимен хуплады. Әлеге кандидатураны ТР Президентының Дәүләт-хокук идарәсе башлыгы Фәридә Волкова тәкъдим итте.

Әсгать Сәфәров ТР Хөкүмәтендә иминлек, наркотик чаралар әйләнешенә каршы тору, дәүләтнең миграция сәясәте, Казанда 2013 елда узачак Универсиада вакытында хокук саклау органнарының эшчәнлегенә кагылышлы мәсьәләләр белән шөгыльләнәчәк. 
■  22 майда Бюджет, салым, финанслар комитеты утырышында “2012 елга һәм 2013-2014 еллар план чорына Татарстан Республикасы бюджеты турында” Татарстан Республикасы Законына үзгәрешләр кертү хакында” закон проекты каралды. Утырышны комитет рәисе Морат Гаделшин үткәрде.
Депутатлар “2011 елда Татарстан Республикасы бюджеты үтәлеше турындагы” закон проектын да карады. Бу мәсьәлә буенча ТР Финанс министры Радик Гайззәтуллин чыгыш ясады. 

“2011 елда Татарстан Республикасы Мәҗбүри медицина иминияте Территориаль фонды бюджеты үтәлеше турында” закон проекты буенча да шундый карар кабул ителде. Бу мәсьәлә буенча Мәҗбүри медицина иминияте Территориаль фонды директоры Алсу Мифтахова чыгыш ясады.
Утырышта катнашучылар “Татарстан Республикасында инвестицион салым кредиты турында”, “Оешма милкенә салым турында”, “ТР Алабуга районы территориясе резидентлары табышына салым ставкалары кую турында” һ.б. республика законнарына үзгәрешләр кертү турындагы закон проектларын карадылар. 
ТР Хисап палатасының 2012 елның беренче кварталында эшчәнлеге хисабы белән палата рәисе урынбасары Альберт Вәлиев чыгыш ясады.
■ 22 майда ТР Дәүләт Советының Икътисад, инвестицияләр һәм эшкуарлык комитеты утырышында депутатлар ТР Президентының Татарстан Республикасы Премьер-министры урынбасары – Татарстан Республикасы Мәгълүматлаштыру һәм элемтә министры вазыйфасына Роман Шәйхетдиновны билгеләү турындагы тәкъдимен хуплады. Депутатларга әлеге кандидатураны ТР Президентының Дәүләт-хокук идарәсе башлыгы Фәридә Волкова тәкъдим итте. 
Депутатлар шулай ук ТР Президентының Энергетика министрлыгын бетерү турындагы тәкъдимен хуплады.
ТР Мәгълүматлаштыру һәм элемтә министрының беренче урынбасары Юрий Багровның Татарстан Республикасы халкына почта хезмәте күрсәтүне яхшырту һәм почта элемтәсе бүлекләре челтәрен үстерү турында хисап тотты. 
Комитет рәисе Марат Галиев хәбәр иткәнчә, бүгенге көндә халыкның почтага мөрәҗәгать итүе арта бара. 
■ 22 майда Дәүләт корылышы һәм җирле үзидарә комитеты утырышында депутатлар “Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында” һәм “Россия Федерациясе гражданнарының төп сайлау хокуклары гарантияләре һәм рефрендумда катнашу хокукы турында” Федераль законны тормышка ашыру турында” закон проектын карады. Әлеге федераль законнар РФ субъектларының югары вазыйфа биләүче затларын сайлап кую институтын кире кайтаруны күз алдында тота.
Моңа бәйле рәвештә, РФ субъектлары Конституцияләре (уставлары) 2012 елның 1 июленә кадәр федераль законнар белән тәңгәлләштерелергә тиеш.

Әлеге закон проекты ТР Президентлыгына кандидатны хуплау бите формасын, имза җыю һәм аларны тикшерү тәртибен билгели.

■ 22 майда ТР Дәүләт Советының Мәдәният, фән, мәгариф һәм милли мәсьәләләр комитеты һәм “Мәгариф” илкүләм өстенлекле проектын тормышка ашыруга күзәтчелек итүче парламент комиссиясе Актаныш муниципаль районында, Уфадан килгән коллегалары белән берлектә, утырыш уздырды. Депутатлар Актаныш районы мисалында республикада талантлы балалар һәм яшьләр белән эшләү мәсьәләсен карады. 

Утырышта катнашучылар иң элек Актаныш Балалар иҗаты үзәгенең Пучы авылындагы филиалында булды. 
Аннан соң парламентарийларны Актаныш муниципаль районы башлыгы Энгель Фәттахов сәләтле балалар өчен оештырылган гимназия-интернат эшчәнлеге белән таныштырды. 
Пленар утырыш вакытында комитет рәзисе Разил Вәлиев сәләтле балалар өчен инновацион төрдәге учреждениеләр челтәрен үстерүнең актуальлеген билгеләп үтте. 
ТР Мәгариф һәм фән министрының беренче урынбасары Данил Мостафин үз чыгышында Актаныш гимназия-интернаты мисалында республикада милли элита әзерләү өчен шартлар тудыру турында сөйләде. 
Әлеге мәсьәлә буенча фикер алышуда ТР Дәүләт Советы Рәисе урынбасары Римма Ратникова, БР Дәүләт Советы – Корылтае Рәисе урынбасары Рафаил Зиннуров, депутатлар катнашты. 
Разил Вәлиев, ТР халык язучысы, депутат Туфан Миңнуллинның истәлеген мәңгеләштерүгә кагылышлы мәсьәләгә тукталып, парламент һәм хөкүмәт исеменә бу нисбәттән бик күп мөрәҗәгатьләр килүен хәбәр итте. Алар Т.Миңнуллин исемен театрларга, мәдәният һәм белем бирү учреждениеләренә бирергә тәкъдим итә. Комитет әгъзалары әлеге мәсьәләне ТР Министрлар Кабинетына карарга һәм чаралар исемлеген расларга тәкъдим итте. 
■  23 май көнне Экология, табигатьтән файдалану һәм аграр мәсьәләләр комитеты Актанышта үзенең чираттагы күчмә утырышын уздырды. Ул “2008-2012 елларда Татарстанда авыл хуҗалыгын үстерү” максатчан программасын тормышка ашыруны контрольдә тоту комиссиясе әгъзалары һәм Башкортстан Дәүләт Советы – Корылтае депутатлары катнашында үткәрелде. Тема буенча сөйләшүгә шулай ук республиканың берничә министрлыгы һәм ведомствосы җитәкчеләре һәм белгечләре чакырылган иде.
Утырышка кадәр депутатлар һәм чакырылган вәкилләр районның предприятиеләрендә һәм оешмаларында булдылар. Муниципаль район башлыгы Энгель Фәттахов белән бергә алар бизнес объектлары белән танышуны “Дуслык” хуҗалыгы теплицасыннан башладылар. 
Аннары депутатлар керемле бизнес оештыру һәм уңышлы эшләү мисаллары булып торган автоагрегатлар заводында, ремонт-механика остаханәсендә, “Агропромснаб” ширкәтендә һәм “Башак” хуҗалыгында булды. 

Яңа Әлем авылында комитет әгъзалары авыл хуҗалыгы күргәзмәсе белән таныштылар. Һәм шунда ук районның авыл хуҗалыгы өлкәсендә кече һәм урта бизнесны үстерү, игенчелек һәм терлекчелек технологияләре турында җанлы сөйләшү булып узды. 
Комитет утырышының пленар өлеше район мәдәният йортында узды. Авыл хуҗалыгындагы уртак проблемаларны хәл итү юлларын телгә алып, комитет рәисе Валерий Васильев Актаныш тәҗрибәсенә тукталды. 
Бу теманы үз чыгышында Татарстанның авыл хуҗалыгы министры урынбасары Николай Якушкин да ачыклап үтте. Ул авыл хуҗалыгы өлкәсендә кече һәм урта бизнесның өлешен үстерүнең зарурилыгына басым ясады һәм утырышта катнашучылар игътибарына авыл кешеләренең эшчәнлек активлыгын, авыл хуҗалыгы эшчәнлегенең нәтиҗәлелеген күтәрүне күз алдында тоткан чаралар тәкъдим итте. 
Бу өлкәдә проблемаларны хәл итүгә карата үз фикерләрен шулай ук Татарстанның икътисад министры урынбасары Марат Шәрифуллин, төзелеш, архитектура һәм торак-коммуналь хуҗалык министры урынбасары Равил Кәримов, транспорт һәм юл хуҗалыгы министры урынбасары Эдуард Данилов, инвестицион үсеш агентлыгы җитәкчесе урынбасары Лиана Сәетова белдерделәр. Авылда бизнес субъектларын кредитлау, милек формаларын үзгәртү чаралары, хезмәт җитештерүчәнлеген үстерү турындагы тәкъдимнәр һәм рекомендацияләр белән  шулай ук комитет рәисе урынбасары Илсур Сафиуллин, депутатлар Рафаил Нуретдинов, Вадим Махеев, Марат Хәйруллин, Илшат Ганиев, Разиф Галимов, Генар Газизов чыктылар.
 Башкортстан Дәүләт Советы – Корылтаеның Аграр мәсьәләләр, экология һәм табигатьтән файдалану комитеты рәисе Франис Сәйфуллин авыл хуҗалыгына дәүләт ярдәме күрсәтүне законнар белән тәэмин итү буенча ике республиканың парламентлары киләчәктә дә нәтиҗәле хезмәттәшлек итәр дигән теләк белдерде. 
	
	    Дәүләт Советы утырышы


      28 майда ТР дүртенче чакырылыш Дәүләт Советының егерме тугызынчы утырышы ачылды. 
Парламент комитетлары рәисләре Светлана Захарова, Шакир Яһудин һәм Марат Галиев көн тәртибенә өстәмә сораулар кертү тәкъдиме белән чыктылар. КПРФ фракциясе җитәкчесе Хафиз Миргалимов ике сәяси мөрәҗәте һәм ике депутат таләбе барлыгын игълан итте. Рафаил Нуретдинов һәм Валентин Кострин шулай ук бәрәр сәяси мөрәҗәгатьләрен карауны сорадылар. 
Дәүләт Советының егерме тугызынчы утырышы көн тәртибе 69 мәсьәлә белән расланды: 

1. Ә.Ә. Сәфәровны Татарстан Республикасы Премьер-министры урынбасары итеп билгеләп куюны килештерү турында. 

2. Р.А. Шәйхетдиновны Татарстан Республикасы Премьер-министры урынбасары – Татарстан Республикасы мәгълүматлаштыру һәм элемтә министры итеп билгеләп куюны килештерү турында. 

3. Р.Х. Зариповны Татарстан Республикасы Премьер-министры урынбасары – Татарстан Республикасы сәнәгать һәм сәүдә министры итеп билгеләп куюны килештерү турында. 

4. Татарстан Республикасы Энергетика министрлыгын бетерү турында Татарстан Республикасы Президенты тәкъдимен килештерү хакында. 
5. "2011 елда Татарстан Республикасы бюджеты үтәлеше турында" 3380-4 номерлы Татарстан Республикасы законы проекты хакында (I укылыш). 
6. "2011 елда Татарстан Республикасы Территориаль мәҗбүри медицина иминияте фонды бюджеты үтәлеше турында" 3381-4 номерлы Татарстан Республикасы законы проекты хакында (I укылыш). 

7. "Татарстан Республикасында муниципаль берәмлекләрнең җирле үзидарә органнарына сәламәтлек саклау өлкәсендә Татарстан Республикасының аерым дәүләт вәкаләтләрен бирү турында" Татарстан Республикасы Законының 1 статьясына үзгәреш кертү хакында" 6388-4 номерлы Татарстан Республикасы законы проекты турында (I укылыш). 
8. "2012 елга, 2013 һәм 2014 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" 3378-4 номерлы Татарстан Республикасы законы проекты хакында (I укылыш). 

9. "Татарстан Республикасында инвестицияле салым кредиты турында" Татарстан Республикасы Законының 4 статьясына үзгәрешләр кертү хакында" 3379-4 номерлы Татарстан Республикасы законы проекты турында (I укылыш). 

10. "Татарстан Республикасы Алабуга районы территориясендә төзелгән сәнәгать-җитештерү тибындагы махсус икътисадый зона оешмалары-резидентлары өчен табышка салым буенча салым ставкасын билгеләү турында" Татарстан Республикасы Законына үзгәрешләр кертү хакында" 3285-4 номерлы Татарстан Республикасы законы проекты турында (I укылыш). 
11. "Салым салуның гадиләштерелгән системасын кулланучы салым түләүчеләр өчен дифференциацияләнгән салым ставкаларын билгеләү турында" Татарстан Республикасы Законының 2 статьясына үзгәреш кертү хакында" 3286-4 номерлы Татарстан Республикасы законы проекты турында (I укылыш). 

12. "Оешмалар мөлкәтенә салым турында" Татарстан Республикасы Законының 5 статьясына үзгәреш кертү хакында" 3287-4 номерлы Татарстан Республикасы законы проекты турында (I укылыш). 
13. "Татарстан Республикасы Җир кодексына үзгәрешләр кертү хакында" 5390-4 номерлы Татарстан Республикасы законы проекты турында (I укылыш). 
14. Миңнуллин Туфан Габдулла улының Татарстан Республикасы Дәүләт Советы депутаты вәкаләтләрен вакытыннан алда туктату турында. 
15. "Татарстан Республикасы Дәүләт Советының Мәдәният, фән, мәгариф һәм милли мәсьәләләр комитетын сайлау турында" 2009 елның 19 мартындагы 19-IV ДС номерлы Татарстан Республикасы Дәүләт Советы карарына үзгәрешләр кертү хакында. 

16. "Мәгариф" илкүләм проектын гамәлгә ашыруны тикшереп тору буенча Татарстан Республикасы Дәүләт Советы комиссиясе составына үзгәреш кертү турында. 

17. "Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында" Федераль законга һәм "Россия Федерациясе гражданнарының сайлау хокукларының һәм референдумда катнашу хокукының төп гарантияләре турында" Федераль законга үзгәрешләр кертү хакында" Федераль законны гамәлгә ашыру турында" 1283-4 номерлы Татарстан Республикасы законы проекты хакында (I укылыш). 

18. "Татарстан Республикасы Сайлау кодексына үзгәрешләр кертү турында" 1284-4 номерлы Татарстан Республикасы законы проекты хакында (I укылыш). 
19. "Татарстан Республикасы дәүләт бүләкләре турында" Татарстан Республикасы Законының 13 һәм 14 статьяларына үзгәрешләр кертү хакында" 1365-4 номерлы Татарстан Республикасы законы проекты турында (III укылыш). 

20. "Мәгариф турында" Татарстан Республикасы Законына һәм "Татарстан Республикасында халыкка адреслы социаль ярдәм күрсәтү турында" Татарстан Республикасы Законының 8 статьясына үзгәрешләр кертү хакында" 7349-4 номерлы Татарстан Республикасы законы проекты турында (I укылыш). 

21. "Татарстан Республикасы дәүләт граждан хезмәткәрләрен мәҗбүри дәүләт иминләштерүе түләүләре турында" 1336-4 номерлы Татарстан Республикасы законы проекты хакында (II укылыш). 

22. "Татарстан Республикасында муниципаль хезмәт вазыйфалары реестры турында" Татарстан Республикасы Законының 2 статьясына үзгәрешләр кертү хакында" 1358-4 номерлы Татарстан Республикасы законы проекты турында (II укылыш). 

23. "Татарстан Республикасында җирле үзидарә турында" Татарстан Республикасы Законына һәм "Татарстан Республикасында муниципаль хезмәт турында" Татарстан Республикасы Законына үзгәрешләр кертү хакында" 1360-4 номерлы Татарстан Республикасы законы проекты турында (I укылыш). 

24. "Административ хокук бозулар турында Татарстан Республикасы кодексының 8.1 статьясына үзгәрешләр кертү хакында" 2345-4 номерлы Татарстан Республикасы законы проекты турында (II укылыш). 
25. "Татарстан Республикасы Иҗтимагый палатасы турында" Татарстан Республикасы Законына үзгәрешләр кертү хакында" 2354-4 номерлы Татарстан Республикасы законы проекты турында (II укылыш). 
26. "Административ хокук бозулар турында Татарстан Республикасы кодексына үзгәрешләр кертү хакында" 2361-4 номерлы Татарстан Республикасы законы проекты турында (I укылыш). 

27. "Татарстан Республикасы җәмәгать судьялары турында" Татарстан Республикасы Законының 9 һәм 10 статьяларына үзгәрешләр кертү хакында" 2362-4 номерлы Татарстан Республикасы законы проекты турында (II укылыш). 

28. "Җир асты байлыклары турында" Татарстан Республикасы Законына үзгәрешләр кертү хакында" 5364-4 номерлы Татарстан Республикасы законы проекты турында (II укылыш). 

29. "Татарстан Республикасында опека һәм попечительлек органнары эшчәнлеген оештыру турында" Татарстан Республикасы Законына үзгәрешләр кертү хакында" 6363-4 номерлы Татарстан Республикасы законы проекты турында (II укылыш). 

30. "Татарстан Республикасы Гаилә кодексына үзгәрешләр кертү турында" 6367-4 номерлы Татарстан Республикасы законы проекты хакында (II укылыш). 
31. "Яшьләр һәм Татарстан Республикасында дәүләт яшьләр сәясәте турында" Татарстан Республикасы Законына үзгәрешләр кертү хакында" 6373-4 номерлы Татарстан Республикасы законы проекты турында (II укылыш). 
32. "Татарстан Республикасы территориясендә гомуми файдаланудагы автомобиль һәм шәһәр җир өсте электр транспортында пассажир йөртүләрне оештыру турында" Татарстан Республикасы Законына үзгәрешләр кертү хакында" 4382-4 номерлы Татарстан Республикасы законы проекты турында (I укылыш). 

33. "Инвалидлар һәм социаль яклауга аеруча мохтаҗ гражданнар өчен эш урыннарын квоталау һәм саклау турында" Татарстан Республикасы Законына үзгәрешләр кертү хакында" 6372-4 номерлы Татарстан Республикасы законы проекты турында (I укылыш). 
34. "Физик культура һәм спорт турында" Татарстан Республикасы Законына үзгәрешләр кертү хакында" 6389-4 номерлы Татарстан Республикасы законы проекты турында. 

35. "Россия Федерациясенең аерым закон актларына үзгәрешләр кертү турында" федераль закон проектын Россия Федерациясе Федераль Җыены Дәүләт Думасына кертү буенча Татарстан Республикасы Дәүләт Советының закон чыгару инициативасы хакында. 

36. "Фәнни һәм (яисә) фәнни-техник эшчәнлекнең технологик бердәмлеген тәэмин итү мәсьәләләре буенча Россия Федерациясенең аерым закон актларына үзгәрешләр кертү турында" 301311-5 номерлы федераль закон проекты хакында. 

37. Автобусларда пассажирлар йөртү иминлеген тәэмин итү турындагы нигезләмәгә 16 яшькә кадәрге балаларны транспортта йөртүне гамәлгә ашыручы транспорт йөртүчеләрнең эш стажына карата таләпләрне үзгәртү өлешендә үзгәрешләр кертү мәсьәләсе буенча Россия Федерациясе Транспорт министры И.Е. Левитинга Карелия Республикасы Закон чыгару Җыены мөрәҗәгате хакында. 

38. "Юридик затларны һәм индивидуаль эшкуарларны дәүләт теркәвенә алу турында" Федераль законның 21 статьясына һәм "Россия Федерациясендә архив эше турында" Федераль законның 23 статьясына үзгәрешләр кертү хакында" федераль закон проектын Россия Федерациясе Федераль Җыены Дәүләт Думасына кертү буенча Томск өлкәсе Закон чыгару Думасының закон чыгару инициативасы турында. 

39. "Россия Федерациясендә җирле үзидарә оештыруның гомуми принциплары турында" Федераль законның 7 статьясына үзгәреш кертү хакында" 45525-6 номерлы федераль закон проекты турында (муниципаль хокукый актларны федераль законнар нигезләмәләренә туры китерү срогы хакында). 
40. "Россия Федерациясендә чит ил гражданнарының хокукый хәле турында" Федераль законга һәм "Россия Федерациясеннән чит илгә чыгу һәм Россия Федерациясенә чит илдән керү тәртибе турында" Федераль законга үзгәрешләр кертү хакында" 58373-6 номерлы федераль закон проекты турында (Россия Федерациясендә белем алучы чит ил гражданнарының хокукый хәлен камилләштерү өлешендә). 

41. "Россия Федерациясендә җирле үзидарә оештыруның гомуми принциплары турында" Федераль законның 28 статьясына үзгәреш кертү хакында" федераль закон проектын Россия Федерациясе Федераль Җыены Дәүләт Думасына кертү буенча Ингушетия Республикасы Халык Җыенының закон чыгару инициативасы турында. 

42. "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законның 35 статьясына һәм "Россия Федерациясендә җирле үзидарә оештыруның гомуми принциплары турында" Федераль законның 23 статьясына үзгәрешләр кертү хакында" 59320-6 номерлы федераль закон проекты турында. 

43. "Авыл хуҗалыгы үсеше турында" Федераль законның 3 статьясына үзгәреш кертү хакында" федераль закон проектын Россия Федерациясе Федераль Җыены Дәүләт Думасына кертү буенча Рязань өлкә Думасының закон чыгару инициативасы турында. 

44. "Торак-коммуналь хуҗалыкны реформалауга ярдәм фонды турында" Федераль законга үзгәрешләр кертү һәм Россия Федерациясенең аерым закон актларын (закон актлары нигезләмәләрен) үз көчләрен югалткан дип тану турында" 37117-6 номерлы федераль закон проекты хакында (Торак-коммуналь хуҗалыкны реформалауга ярдәм фонды эшчәнлегенең срокларын озайту һәм төп юнәлешләрен билгеләү турында). 

45. "Россия Федерациясе Торак кодексына һәм Россия Федерациясенең аерым закон актларына үзгәрешләр кертү турында" 59728-6 номерлы федераль закон проекты хакында (күпфатирлы йортларга капиталь ремонт ясауны финанслау системасын булдыру турында). 

46. "Коммуналь комплекс оешмаларының тарифларын җайга салу нигезләре турында" Федераль законга һәм Россия Федерациясенең кайбер закон актларына үзгәрешләр кертү хакында" Федераль законның 6 статьясына үзгәреш кертү турында" федераль закон проектын Россия Федерациясе Федераль Җыены Дәүләт Думасына кертү буенча Орел өлкәсе халык депутатлары Советы закон чыгару инициативасы хакында. 
47. "Россия Федерациясе Хезмәт кодексының 331 статьясына үзгәреш кертү турында" 38684-6 номерлы федераль закон проекты хакында (әхлаксыз гамәл кылган йә укучының шәхесенә карата физик һәм (яисә) психик көч куллануга бәйле тәрбияләү ысуллары кулланган затларга педагогик эшчәнлек белән шөгыльләнүне тыю турында). 

48. "Россия Федерациясенең аерым закон актларына үзгәрешләр кертү турында" 43850-6 номерлы федераль закон проекты хакында (хәрби хезмәткә чакырылуга яисә альтернатив граждан хезмәтенә җибәрелүгә бәйле рәвештә эштән азат ителгән хезмәткәрләргә элеккеге эш урынына (вазыйфасына) кайту гарантияләрен билгеләү өлешендә). 

49. Россия Федерациясе гражданнары тормыш сыйфатының бердәм дәүләт социаль стандартларын билгели торган федераль закон кабул итү зарурлыгы мәсьәләсе буенча Россия Федерациясе Федераль Җыены Дәүләт Думасы Рәисе С.Е. Нарышкинга Төньяк Осетия – Алания Республикасы Парламенты мөрәҗәгате турында. 

50. "Ветераннар турында" Федераль законга "сугыш балалары" категориясе өчен социаль ярдәм чараларын билгеләү өлешендә үзгәрешләр кертү мәсьәләсе буенча Россия Федерациясе Федераль Җыены Дәүләт Думасы Рәисе С.Е. Нарышкинга Карелия Республикасы Закон чыгару Җыены мөрәҗәгате хакында. 

51. "Россия Федерациясендә инвалидларны социаль яклау турында" Федераль законның 282 статьясына һәм "Ветераннар турында" Федераль законның 232 статьясына үзгәрешләр кертү хакында" федераль закон проектын Россия Федерациясе Федераль Җыены Дәүләт Думасына кертү буенча Приморье крае Закон чыгару Җыенының закон чыгару инициативасы турында. 

52. "Административ хокук бозулар турында Россия Федерациясе кодексына үзгәреш кертү хакында" 37918-6 номерлы федераль закон проекты турында (инвалидларны эшкә урнаштыру өчен эш урыннары булдыру яисә бүлеп бирү бурычын үтәмәгән өчен җаваплылык билгеләү өлешендә). 
53. "Суд приставлары турында" Федераль законның 1 статьясына үзгәреш кертү хакында" федераль закон проектын Россия Федерациясе Федераль Җыены Дәүләт Думасына кертү буенча Ингушетия Республикасы Халык Җыенының закон чыгару инициативасы турында (Россия Федерациясе субъектлары конституциячел (устав) судлары эшчәнлегенең билгеләнгән тәртибен тәэмин итү бурычларын суд приставларына йөкләү өлешендә). 
54. "Судьяларны, хокук саклау һәм тикшереп тору органнарының вазыйфаи затларын дәүләт яклавы турында" Федераль законның 2 статьясына үзгәреш кертү хакында" федераль закон проектын Россия Федерациясе Федераль Җыены Дәүләт Думасына кертү буенча Ингушетия Республикасы Халык Җыенының закон чыгару инициативасы турында (Россия Федерациясе субъектларының конституциячел (устав) судлары судьяларын дәүләт яклавында булырга тиешле затлар исемлегенә кертү өлешендә). 
55. "Административ хокук бозулар турында Россия Федерациясе кодексының 8.2 статьясына үзгәреш кертү хакында" федераль закон проектын Россия Федерациясе Федераль Җыены Дәүләт Думасына кертү буенча Удмурт Республикасы Дәүләт Советының закон чыгару инициативасы турында (җитештерү һәм куллану калдыклары белән яисә башка куркыныч матдәләр белән эш иткәндә экология һәм санитария-эпидемиология таләпләрен үтәмәгән өчен җаваплылыкны көчәйтү турында). 
56. "Административ хокук бозулар турында Россия Федерациясе кодексының 4.5 статьясына үзгәреш кертү хакында" федераль закон проектын Россия Федерациясе Федераль Җыены Дәүләт Думасына кертү буенча Карелия Республикасы Закон чыгару Җыенының закон чыгару инициативасы турында (табигатьтән файдалану өлкәсендә хокук бозулар өчен административ җаваплылыкка җәлеп итү дәвамлылыгы срогын арттыру өлешендә). 

57. Балигъ булмаганнарның эшләре буенча комиссияләр төзү һәм аларның эшчәнлеген оештыру буенча федераль законнарны камилләштерү мәсьәләсе буенча Россия Федерациясе Федераль Җыены Дәүләт Думасы Рәисе С.Е. Нарышкинга Приморье крае Закон чыгару Җыены мөрәҗәгате турында. 
58. "Административ хокук бозулар турында Россия Федерациясе кодексының 7.24 статьясына үзгәреш кертү хакында" 39291-6 номерлы федераль закон проекты турында (Россия Федерациясе субъекты милкендәге йә муниципаль милектәге торак булмаган фонд объекты белән эш итү тәртибен бозган өчен җаваплылык билгеләү турында). 
59. "Россия Федерациясе Жинаять-процессуаль кодексының 108 статьясына үзгәрешләр кертү хакында" 46964-6 номерлы федераль закон проекты турында (сак астында тоту рәвешендәге чик кую чараларын куллану тәртибен төгәлләштерү турында). 

60. "Административ хокук бозулар турында Россия Федерациясе кодексының 12.6 статьясына үзгәрешләр кертү хакында" 59023-6 номерлы федераль закон проекты турында (12 яшькә кадәрге балигъ булмаган балаларны иминлек каешлары белән җиһазландырылмаган транспорт чараларында йөрткән өчен җаваплылык билгеләү турында). 
61. "Административ хокук бозулар турында Россия Федерациясе кодексының 20.3 статьясына һәм "Экстремистлык эшчәнлегенә каршы көрәш турында" Федераль законның 1 статьясына үзгәрешләр кертү хакында" 64005-6 номерлы федераль закон проекты турында (экстремистлык оешмаларының атрибутикасын һәм символикасын гавами демонстрацияләгән өчен җаваплылык билгеләү өлешендә). 

62. "Россия Федерациясендә халыкны эш белән тәэмин итү турында" Россия Федерациясе законының 5 статьясына үзгәреш кертү хакында" 51053-6 номерлы федераль закон проекты турында (иректән мәхрүм итү рәвешендәге җәзаны үтәтүче учреждениеләрдән кайткан затларның хезмәт адаптациясе буенча өстәмә чаралар турында). 

63. "Россия Федерациясе Хезмәт кодексына үзгәрешләр кертү турында" 62348-6 номерлы федераль закон проекты хакында (социаль партнерлыкның тиешле дәрәҗәләрендә килешүләр проектларын әзерләү һәм төзү тәртибен камилләштерү өлешендә). 

64. "Россия Федерациясе Хезмәт кодексының 261 статьясына үзгәрешләр кертү турында" 62352-6 номерлы федераль закон проекты хакында (күп балалы гаиләләрдә кече яшьтәге балаларны тәрбияләүче бердәнбер тукландыручы булган аталарны эш бирүче инициативасы белән эштән азат итүне тыю турында). 

65. "Опека һәм попечительлек турында" Федераль законга үзгәрешләр кертү хакында" 64095-6 номерлы федераль закон проекты турында (балигъ яшьтәге хокуктан файдалануга сәләтсез гражданга карата аның бердәнбер атасы йә анасы (уллыкка алучысы) булып торучы гамәлдәге опекуны гаризасы белән яңа опекун билгеләп кую мәсьәләләре буенча). 
66. Тәрбиясендә хезмәткә сәләтсез гаилә әгъзалары булган затларга картлык буенча хезмәт пенсиясенең иминләштерү өлешендә беркетелгән база күләмен арттыру мәсьәләсе буенча Россия Федерациясе Хөкүмәте Рәисенә, Россия Федерациясе Федераль Җыены Дәүләт Думасы Рәисенә Орел өлкәсенең Халык депутатлары Советы мөрәҗәгате турында. 

67. "Балалы гражданнарга дәүләт пособиеләре турында" Федераль законга үзгәрешләр кертү хакында" 58136-6 номерлы федераль закон проекты турында (балага вакытлыча айлык пособие бирүне кертү турында). 
68. Хөкүмәт сәгате: "Халыкка күрсәтелә торган дәүләт һәм муниципаль хезмәтләрдән һәркем файдалана алуны тәэмин итү һәм аларның сыйфатын яхшырту турында". 

69. Төрлесеннән. 
      Утырыш башланыр алдыннан, парламентарийлар Татарстанның халык язучысы, депутат, күренекле драматург һәм публицист Туфан Миңнулинны бер минутлык тынлык белән искә алды. 
Утырышны ТР Дәүләт Советы Рәисе Фәрит Мөхәммәтшин алып барды. Сессия эшендә ТР Дәүләт Киңәшчесе Минтимер Шәймиев, ТР Премьер-министры Илдар Халиков, республика Хөкүмәте әгъзалары, чакырылган затлар катнашты. 
Депутатлар ТР Президенты Рөстәм Миңнехановның Татарстан Хөкүмәтендәге структур һәм кадрлар белән бәйле үзгәрешләргә кагылышлы тәкъдимнәрен хуплады. 
ТР Дәүләт Советы утырышында депутатлар ТР Президентының Татарстан Республикасы Премьер-министры урынбасары вазыйфасына Әсгать Сәфәровны билгеләү турындагы тәкъдимен хупладылар. Аның  кандидатурасын ТР Премьер-министры Илдар Халиков тәкъдим итте.

ТР Президентының Татарстан Республикасы Премьер-министры урынбасары – Татарстан Республикасы Мәгълүматлаштыру һәм элемтә министры вазыйфасына Роман Шәйхетдиновны билгеләү турындагы тәкъдиме дә хупланды. Аның кандидатурасын 80 депутат яклап тавыш бирде, өчесе каршы чыкты, икесе тавыш бирмәде.
ТР Президентының ТР Энергетика министрлыгын бетерү турындагы тәкъдиме дә хупланды.
ТР Дәүләт Советы депутатларына әлеге тәкъдимне ТР Премьер-министры Илдар Халиков хәбәр итте. Аның сүзләренчә, федераль законнар буенча “Татэнерго” ААҖ берничә компаниягә бүленгән. Һәм бу вакытта әлеге процесслар белән идарә итү өчен бердәм үзәк кирәк булган. Шуңа күрә ТР Энергетика министрлыгы оештырылган да инде. Хәзер исә министрлык эшчәнлегенә ихтыяҗ юкка чыккан.

Моңа кадәр ТР Энергетика министры вазыйфасын биләгән Илшат Фәрдиев «Татэнерго» системасына кире кайтты: холдингның Челтәр компаниясен җитәкли башлады. ТР Сәнәгать һәм сәүдә министры булып эшләгән Равил Зариповның вәкаләтләре артты, ул вице-премьер итеп тә билгеләнде. 
Депутатлар “2011 елда Татарстан Республикасы бюджеты үтәлеше турындагы” закон проектын карады. Бу мәсьәлә буенча ТР Финанс министры Радик Гайзатуллин чыгыш ясады. 
Фикер алышу вакытында депутатлар министрга авылда яшәүче яшь гаиләләрнең торак шартларын яхшыртуга, инвалид балаларга дистанцион белем бирүгә, “Алабуга” аерым икътисадый зонасы кече һәм урта бизнес үсешенә, республиканың Кама артындагы зур сәнәгать үзәкләрендә экология иминлеген тәэмин итүгә күпме акча бүленүе белән кызыксынды.
Әлеге мәсьәлә буенча Дәүләт Советының Бюджет, салымнар һәм финанслар комитеты рәисе Морат Гаделшин чыгыш ясады.  Ул бюджетның социаль юнәлешле булуын билгеләп үтте. ТР Хисап палатасы рәисе Алексей Демидов бюджет үтәлешенә күзәтчелек чаралары турында хисап тотты. 
“2011 елда Татарстан Республикасы Мәҗбүри медицина иминияте Территориаль фонды бюджеты үтәлеше турында” закон проекты беренче укылышта һәм тулаем кабул ителде. Бу мәсьәлә буенча Мәҗбүри медицина иминияте Территориаль фонды директоры Алсу Мифтахова чыгыш ясады.
Дәүләт Советы депутатлары республика Конституциясенең Татарстан Республикасы Президентын сайлап куюга кагылышлы статьяларын (75 статьяның 16 пункты, 91 статья, 93 статьяның 1 һәм 2 нче өлешләре) кире кайтарды. Билгеле булганча, элегрәк әлеге нигезнамәләр туктатылып торган иде.

“Россия Федерациясе субъектлары башлыкларын турыдан-туры сайлап куюга кайту тәкъдиме беренче тапкыр Россия Президентының Юлламасында яңгырады, - дип искә төшерде ТР Президентының Дәүләт-хокук идарәсе башлыгы Фәридә Волкова. 2004 елга кадәр – федераль законнарга үзгәрешләр кертелгәнче – ул шулай иде. 2005 елдан алып төбәкләр башлыкларын Россия Президенты тәкъдиме белән закон чыгару җыеннары “сайлый башлады”. Ул чакта мондый үзгәрешләр дәүләт хакимиятен көчәйтүгә һәм терроризм белән көрәш чараларын киңәйтүгә юнәлтелгән иде”. 
Утырышта шулай ук “Татарстан Республикасы Сайлау кодексына үзгәрешләр кертү турында” закон проекты беренче укылышта кабул ителде. 

Әлеге закон проекты белән, ТР Президентлыгына кандидатны хуплау бите формасы, имза җыю һәм аларны тикшерү тәртибе билгеләнә.
“Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында” һәм “Россия Федерациясе гражданнарының төп сайлау хокуклары гарантияләре һәм референдумда катнашу хокукы турында” Федераль законны тормышка ашыру турында” закон проекты ТР Дәүләт Советы депутатлары В.Н. Липужина, В.Н. Бударин, Х.Г. Миргалимов тарафыннан кертелде.

ТР Дәүләт Советы утырышында депутатлар “2012 елга, 2013 һәм 2014 еллар план чорына Татарстан Республикасы бюджеты турында” ТР Законына үзгәрешләр кертү хакында” закон проектын өч укылышта тулаем кабул итте.

"Татарстан Республикасы дәүләт бүләкләре турында" Татарстан Республикасы Законының 13 һәм 14 статьяларына үзгәрешләр кертү хакында" закон проекты тулаем кабул ителде.
Беренче укылышта “Инвалидлар һәм социаль ярдәмгә аеруча мохтаҗ гражданнар өчен эш урыннарын квоталау һәм резервлау турында” ТР Законына үзгәрешләр кертү хакында” закон проекты кабул ителде. 

Республиканың әлеге закон проекты “Россия Федерациясендә халыкның мәшгульлеге турында” РФ Законына кертелгән үзгәрешләрне исәпкә алып, ТР Хезмәт, мәшгульлек һәм социаль яклау министрлыгы тарафыннан эшләнгән.

ТР Хезмәт, мәшгульлек һәм социаль яклау министры Айрат Шәфигуллин хәбәр иткәнчә, бу закон проектын кабул итү социаль ярдәмгә аеруча мохтаҗ гражданнар һәм инвалидларга кагылышлы социаль мәсьәләләрне нәтиҗәлерәк хәл итәргә мөмкинлек бирәчәк.
ТР Дәүләт Советы депутатлары “Россия Федерациясенең аерым закон актларына үзгәрешләр кертү турында” федераль закон проектын РФ Дәүләт Думасына закон чыгару инициативасы буларак кертү турында карар кабул итте. Әлеге закон проекты прокуратураның вәкаләтләрен арттыра. 
“Физик культура һәм спорт турында” Татарстан Республикасы Законына үзгәрешләр кертү хакында” закон проекты беренче укылышта кабул ителде. Ул республика законнарын федераль законнарга туры китерү максатыннан эшләнгән  һәм спорт резервына кергән спортчыларны әзерләү системасын камилләштерүгә юнәлтелгән.

Тәнәфестә ТР Дәүләт Советы Рәисе Фәрит Мөхәммәтшин катнашында традицион матбугат очрашуы узды.  Ул, агымдагы ел бюджетына кертелгән үзгәрешләр нисбәтеннән юлланган сорауларга җавап биреп, Татарстан Хөкүмәтенең республиканың төп финанс документы иң элек социаль юнәлешле булсын дип тырышуын бюилгеләп үтте. “Бюджетның чыгым өлешендә социаль өлкәдәге проблемаларны хәл итәр өчен каралган 60 процентны саклап калу җиңел эш түгел. Әмма республика Хөкүмәте бу мәсьәләне хәл итү максатын куя”, - диде спикер. 
29 нчы утырышта депутатлар “Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында” һәм “Россия Федерациясе гражданнарының төп сайлау хокуклары гарантияләре һәм референдумда катнашу хокукы турында” Федераль законны тормышка ашыру турында” закон проектын беренче укылышта кабул итте. Әлеге федераль законнар РФ субъектларының югары вазыйфа биләүче затларын сайлап кую институтын кире кайтаруны күз алдында тота.
Бу нисбәттән ТР Дәүләт Советы Рәисе Фәрит Мөхәммәтшин матбугат очрашуында, үз фикерен белдереп, Татарстанның төбәк башлыгын сайлап кую нормаларын вакытлыча туктатып торуын, хәзер аларны кире кайтарырга җиңелрәк булуын билгеләп үтте. 

Кандидатларның сәяси партияләр тарафыннан тәкъдим ителү нормасын шәрехләп, Фәрит Мөхәммәтшин партияләрнең үз әгъзаларын гына түгел, партиядә булмаган затларны да күрсәтә алуын аңлатып үтте. 
Фәрит Мөхәммәтшин матбугат очрашуы вакытында, Татарстаннан РФ Дәүләт Думасына сайланган депутат Олег Морозовның РФ Президентының Эчке сәясәт буенча идарә башлыгы итеп билгеләнүе нисбәтеннән, бушаган депутат квотасын республикага калдыру өстендә эш алып баруын әйтеп узды.
Парламент утырышында каралган кадрлар сәясәтенә кагылышлы үзгәрешләр белән бәйле мәсьәләләр уңаеннан Фәрит Мөхәммәтшин Әсгать Сәфәровны ТР Премьер-министры вазыйфасына билгеләнүен канәгатьлек хисе белән кабул итүен билгеләп үтте. 
Хөкүмәт сәгате "Халыкка күрсәтелә торган дәүләт һәм муниципаль хезмәтләрдән һәркем файдалана алуны тәэмин итү һәм аларның сыйфатын яхшырту турында" дигән темага багышланган иде. Доклад белән ТР Мәгълүматлаштыру һәм элемтә министрының беренче урынбасары Юрий Багров чыкты. 
Фикер алышу вакытында депутатлар Илсур Сафиуллин, Валентина Липужина, Фәйрүзә Мостафина, Рифат Ганибаев, Разил Вәлиев һәм Хафиз Миргалимов хезмәт күрсәтү интерфейсын татар теленә күчерү, инфоматлар аша акча түләгәндә комиссияне бетерү мәсьәләләре кызыксындырды. 
	
	   Депутат берләшмәләрендә


▓  14 майда Казанда “Бердәм Россия” партиясе Татарстан төбәк бүлегенең XIX конференциясе узды. Анда ТР Президенты Аппараты җитәкчесе Юрий Камалтынов, партиянең Татарстан төбәк бүлеге сәяси советы Секретаре, ТР Дәүләт Советы Рәисе Фәрит Мөхәммәтшин, ТР Премьер-министры урынбасары Зилә Вәлиева, Татарстан төбәк бүлеге башкарма комитеты башлыгы Виктор Бударин, партия әгъзалары һәм тарафдарлары катнашты. 

Фәрит Мөхәммәтшин, конференциядә чыгыш ясап, бүгенге җыенның сыйфат ягыннан бөтенләй башка төрле яңа сәяси-иҗтимагый вәзгыятьтә узуын билгеләп үтте. Ул партия активына, тарафдарларына һәм “Халык фронты” вәкилләренә җайга салынган уртак эшчәнлек, зур җаваплылык таләп иткән сайлау кампанияләре өчен рәхмәт әйтте. 

Фәрит Мөхәммәтшин фикеренчә, партияне яңарту буенча өметләр “Бердәм Россия” партиясе съезды һәм аның лидерын алмаштыру белән бәйле. 

ТР Дәүләт Советы Рәисе бөтен дәрәҗәләрдә дә кадрлар әзерләү белән бәйле эш белән шөгыльләнергә - сәяси яктан актив, патриот, яшь кадрларны барларга һәм үстерергә - кирәклеген билгеләп үтте.

Спикер массакүләм мәгълүмат чараларында, интернетта партия һәм аның лидерлары адресына тәнкыйть сүзләре әйтелүен белдерде. Журналистлар белән сөйләшү вакытында ул партиянең төп максаты күппартиялелек һәм гражданнарның сәяси активлыгы шартларында лидерлыкны саклап калу икәнлеген белдерде.

Конференциядә Татарстан төбәк бүлегеннән “Бердәм Россия” партиясенең 26 майда Мәскәүдә узачак XIII съездына 27 делегат сайланды.
▓  17 майда Дәүләт Советында республика матбугат чаралары вәкилләре өчен матбугат очрашуы оештырылды. Анда депутатлар Хафиз Миргалимов һәм Альберт Бикмуллин КПРФ фракциясенең авыл хуҗалыгы җитештерүчеләре проблемалары һәм аларны бетерүгә карашы турында сөйләделәр. Татарстан коммунистлары лидеры белдергәнчә, сул партиянең әлеге темага игътибар юнәлтүе Бөтендөнья сәүдә оешмасына (БСО) кергәннән соң Россиягә яный торган бәла-казалар белән бәйле.

Фракция җитәкчесе Хафиз Миргалимов, БСОның тыкшынуыннан башка да авыл хуҗалыгы үсешен тоткарлаучы кыенлыкларга тукталып, бу өлкәдә хуҗалык итүгә инвесторлар рәвешендә зур компанияләрне җәлеп итүнең, мегафермалар төзүнең һәм агрофирмалар оештыруның көткән нәтиҗәләр бирмәгәнлеген хәбәр итте. 
Агросәнәгать комплексын оештыруга фәнни караш кирәк, бәяләр билгеләүне дәүләт тулысынча үз җаваплылыгына алырга тиеш, зур бизнес үзенә бурычка бирелгән капиталны кире кайтарсын, хезмәт җитештерүчәнлеген арттыру таләп ителә – боларга исә депутат, КПРФ фракциясе әгъзасы Альберт Бикмуллин басым ясады. 
▓  25 майда ТР Дәүләт Советы рәисе, “Бердәм Россия” партиясе Татарстан төбәк бүлеге сәяси советы Секретаре Фәрит Мөхәммәтшин Мәскәүдә партиянең дискуссия мәйданнарында яңгыраган тәкъдимнәргә үзенең шәрехләмәсен бирде. 25 майда съезд делегатлары өч дискуссия мәйданында партия эчендәге тормышны демократизацияләү хакында фикер алышты. Фикер алышуларда РФ Премьер-министры Дмитрий Медведев катнашты. 

Съездда катнашучы Татарстан делегатлары барлык өч дискуссия мәйданында да катнашты. Татарстан “бердәм россиялеләр”е лидеры үз чыгышындагы төп тезисларга тукталып, РФ төбәкләре башлыклары вазыйфасына кандидатларны партияләр тарафыннан раслау мәсьәләсендәге фикерләре белән дә уртаклашты. 

 “Бердәм Россия”нең беренчел оешмаларында еш ротация уздыру кирәклеге турындагы тәкъдимнәр дә, аның фикеренчә, сораулар тудыра. 

▓  26 майда ТР Дәүләт Советы Рәисе, “Бердәм Россия” партиясенең Татарстан төбәк бүлеге сәяси советы Секретаре Фәрит Мөхәммәтшин партиянең XIII съездында кабул ителгән хәлиткеч карарларны шәрехләде. Югары партия форумы делегатлары “Бердәм Россия”нең Рәисе итеп Россия Хөкүмәте башлыгы Дмитрий Медведевне сайлады. Шулай ук партиянең Югары советы яңадан сайланды. Аның рәисе кабат Борис Грызлов булды. 

▓  28 майда Татарстан парламентында КПРФ фракциясе утырышы булды. Анда, Дәүләт Советы депутатларыннан тыш, РФ Дәүләт Думасы һәм Казан шәһәр Думасы депутатлары, шулай ук КПРФ республика оешмасы бюросы әгъзалары чакырылган иде. Аларның фракция эшендә катнашуын Хафиз Миргалимов парламент утырышының көн тәртибенә кертелгән кайбер сораулар буенча коммунистларның уртак позициясен булдыру зарурилыгы белән аңлатты.

Дәүләт Советы көн тәртибенә кертелгән барлык сораулар буенча фракция позициясен билгеләп, коммунист депутатлар аларның кайберләре буенча кем ничек тели шулай, ә башкалары буенча фракция карарын исәпкә алып тавыш бирү мөмкинлеген искәрттеләр. 
Аннары фракция әгъзалары июнь аенда Россиянең Бөтендөнья сәүдә оешмасына (БСО) керү шартларында авыл хуҗалыгы проблемалары темасына “түгәрәк өстәл” форматында сөйләшү үткәрүнең максатчанлыгы турында фикер алыштылар. 
Дәүләт Думасы депутаты Виктор Пешков исә “түгәрәк өстәл”нең темасын, әлеге өлкәдәге проблемалар белән генә чикләнмичә, тирәнәйтергә тәкъдим итте. 
▓  28 майда, ТР дүртенче чакырылыш Дәүләт Советының  егерме тугызынчы  утырышы алдыннан, “Бердәм Россия” партиясе фракциясе һәм “Татарстан – яңа гасыр” депутат төркеменең берләштерелгән утырышы узды. Аны “Бердәм Россия” партиясенең республика парламентагы җитәкчесе Александр Гусев алып барды. 

Александр Гусев коллегаларын “Бердәм Россия” партиясенең XIII съезды нәтиҗәләре белән таныштырды. Партия Уставына РФ Премьер-министры Дмитрий Медведев тарафыннан принципиаль төзәтмәләр дә кертелүен билгеләп үтте. Ул, аерым алганда, партиянең үзәк органнарына, аның барлык дәрәҗәдәге бүлекләренә җитәкчеләрне 5 ел вакытка сайлауны эченә ала. Уставта шулай ук партиянең даими органнарында ротация принцибы урын алган. Алар составы ел саен кимендә 10 процентка яңартылачак. Яңа Уставта “Бердәм Россия” Генераль советы әгъзаларының кимендә 20 процентының партиянең җирле һәм беренчел бүлекләре вәкилләреннән сайланачагы аерым искәртелә. 

Моннан тыш, “бердәмроссиялеләр” кадрлар резервы,  тарафдарлар институты, партиянең яшьләр канаты белән эшне активлаштырырга, пратия проектларын нәтиҗәле тормышка ашырырга ниятли. 
“Бердәм Россия” партиясе фракциясе һәм “Татарстан – яңа гасыр” депутат төркеме әгъзаларының “Тарихи хәтер” дип аталган партия проектын тормышка ашыруда катнашу мәсьәләсе турында ТР Дәүләт Советы Рәисе урынбасары Римма Ратникова чыгыш ясады. 

	
	Чыгышлар, белдерүләр һәм мөрәҗәгатьләр


Татарстан Республикасы Дәүләт Советы Рәисе
 Ф.Х. Мөхәммәтшинның Яз һәм Хезмәт бәйрәме уңаеннан котлавы

(2012 елның 1 мае)

Хөрмәтле татарстанлылар!

Сезне Яз һәм Хезмәт бәйрәме белән чын күңелдән тәбрик итәм. Татарстан Республикасы  талантлы, хезмәт сөючән һәм инициативалы кешеләре белән дан тота.  Матди иминлекне тәэмин итә, җәмгыятькә –- файда, үзеңә рухи канәгатьләнү китерә һәм тормышта үз урыныңны тоярга ярдәм итә торган   яраткан эш белән шөгыльләнү – зур бәхет. Хезмәт иясенә олы хөрмәт, бурыч һәм җаваплылык хисе – безгә ата-бабадан мирас булып калган рухи кыйммәтләр. Без аларны саклап калырга һәм, һичшиксез, балаларыбызга, оныкларыбызга  тапшырырга тиешбез. Туган илебезнең киләчәге хакына намуслы хезмәт – уртак өметләрнең, мул тормышның һәм тынычлыкның  нигезе. Хезмәт төрле буын һәм милләт вәкилләрен, төрле сәяси һәм дини карашлы кешеләрне   берләштерә.   Безнең уртак бурычыбыз – күпмилләтле илебез мәнфәгатьләрендә эшли белүче һәм эшләргә теләүче лаеклы яшьләр тәрбияләү. 

Республикада  зур икътисадый һәм социаль программалар гамәлгә ашырыла. Татарстан Россия Федерациясенең иң куәтле  инвестициягә ия  ун төбәге арасына керә, сәнәгать һәм авыл хуҗалыгы  күрсәткечләре, IT-сектор үсеше, торак төзелешенең мөһим  күрсәткечләре  буенча алдынгы урынны биләп тора.  Икътисадның экспорт-чимал моделеннән  инновация  моделенә  күчү стратегиясе эзлекле алып барыла.  Яңадан-яңа сәнәгать үзәкләре төзелә,  социаль-мәдәни, сәламәтлек саклау һәм мәгариф  өлкәсен модернизацияләү бурычлары уңышлы хәл ителә. Безнең  горурланырлыгыбыз бар. Татарстанлылар киләчәккә ышаныч белән карый – һәркайсыбыз  көндәлек тырыш хезмәте,  тынычлыкка һәм рухи бөтенлеккә омтылышы белән  үзара аңлашу,  татулык һәм тотрыклылык, иминлеккә нигез сала. 

Кадерле дуслар! Илебезнең күп төрле тармакларында  уңышлы эшләгән һәркемгә рәхмәтемне җиткерәм.  Рәхмәтнең  иң зурысы  илебезнең икътисадый нигезен корган  хөрмәтле ветераннарыбызга. Барыгызга да исәнлек-саулык, бәхет, тынычлык һәм күңел күтәренкелеге телим.  Бәйрәм белән! 

Татарстан Республикасы  Дәүләт Советы  Рәисе Ф.Х.Мөхәммәтшинның

 Татарстан Республикасы  Матбугат  көне  уңаеннан котлавы
(2012 елның 19 мае)

Хөрмәтле журналистлар, полиграфия, газета-журнал редакцияләре хезмәткәрләре, кадерле журналистика ветераннары һәм яшь каләм әһелләре! Сезне һәм республиканың барлык медиа җәмәгатьчелеген Татарстан матбугаты көне белән чын күңелдән котлыйм!  Меңләгән укучылар, телевизор караучылар, радио тыңлаучылар, Интернет челтәреннән файдаланучылар сезнең ярдәм белән дөньяда, илебездә һәм республикабыздагы вакыйгалар турында актуаль һәм тулы мәгълүмат алалар. 

Татарстан мәгълүмат чаралары гомумроссия медиа-киңлегендә лаеклы урын алып торалар, халыкта тормыш кыйммәтләрен һәм карашларын формалаштыруга турыдан-туры йогынты ясыйлар. Республиканың хакимият һәм идарә органнары, журналистлар белән тыгыз хезмәттәшлек итеп, халыкның төрле төркемнәре, мәдәният, фән һәм мәгариф институтлары белән эшлекле мөнәсәбәттә торалар. Мондый хезмәттәшлек граждан җәмгыяте белән дәүләт арасын тоташтыручы үзенчәлекле күпер ролен үти, Татарстандагы эзлекле үсешнең нигезе булып тора.   

Җәмгыять һәрдаим үсештә. Заманча аралашу чаралары, спутник телевидениесе, төрле басма һәм Интернет чаралары, киң үсеш алган социаль челтәрләр һәрберебезгә күп төрле медиаресурслардан файдалану мөмкинлеге бирә. Мондый шартларда массакүләм мәгълүмат чараларында эшләүчеләрнең гражданлык җаваплылыгы тагын да арта. Безнең республиканың үзенчәлеге – аның күпмилләтле булуында. Төрле мәдәниятләр, диннәр һәм гореф-гадәтләрнең гасырлар буе үрелеп яшәве Татарстанда  рухи тормышның асылын тәшкил итә. Һичшиксез, хәзерге шартларда республиканың медиа чаралары тарихи-мәдәни традицияләрне яңартып үстерүдә, мәңгелек рухи һәм әхлакый кыйммәтләрне пропагандалауда берләштерүче ролен үтәргә, прогрессив идеяләрне үткәрүче булырга, милләтләр һәм диннәр арасындагы толерантлылыкны ныгытуга ярдәм итәргә тиеш. 

Кадерле дуслар! Журналист һөнәре принципиаль гражданлык позициясен, объективлыкны һәм гаделлекне таләп итә. Битарафлык һәм шәхси файдага эшләү  сезгә хас түгел. Каләмегез  игелеккә һәм хакыйкатькә хезмәт итәргә тиеш дип ышанам.

Әлеге бәйрәм көнендә сезгә җаваплылык һәм һөнәри тугрылык өчен рәхмәт белдерәм. Иҗади куәтегез киләчәктә дә Татарстан җәмгыятенең рухи-әхлакый кыйммәтләрен баетуга ярдәм итсен. Сезгә бәхет, сәламәтлек, күпмилләтле Татарстан хакына хезмәтегездә яңадан яңа уңышлар телим. 
	
	          Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
"Административ хокук бозулар турында Татарстан Республикасы кодексына үзгәрешләр кертү хакында" (ТР Дәүләт Советы депутаты К.Ю. Пузырьков тарафыннан 2 майда кертелде); 
"2012 елга, 2013 һәм 2014 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" (Татарстан Республикасы Президенты Р.Н.Миңнеханов тарафыннан 11 майда кертелде);

"Татарстан Республикасында инвестицияле салым кредиты турында" Татарстан Республикасы Законының 4 статьясына үзгәрешләр кертү хакында" (ТР Дәүләт Советы депутаты М.Ә.Гаделшин тарафыннан 14 майда кертелде); 
"2011 елгы Татарстан Республикасы бюджеты үтәлеше турында" (Татарстан Республикасы Президенты Р.Н.Миңнеханов тарафыннан 14 майда кертелде);

"2011 елгы Татарстан Республикасы Территориаль мәҗбүри медицина иминияте фонды бюджеты үтәлеше турында" (Татарстан Республикасы Президенты Р.Н.Миңнеханов тарафыннан 14 майда кертелде);

"Татарстан Республикасы территориясендә гомуми файдаланудагы автомобиль һәм шәһәр җир өсте электр транспортында пассажир йөртүләрне оештыру турында" Татарстан Республикасы Законына үзгәрешләр кертү хакында" (ТР Дәүләт Советының Икътисад, инвестицияләр һәм эшкуарлык комитеты тарафыннан 16 майда кертелде);

"Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында" Федераль законга һәм "Россия Федерациясе гражданнарының сайлау хокукларының һәм референдумда катнашу хокукының төп гарантияләре турында" Федераль законга үзгәрешләр кертү хакында" Федераль законны гамәлгә ашыру турында" (Татарстан Республикасы Президенты Р.Н.Миңнеханов тарафыннан 18 майда кертелде);

"Татарстан Республикасы Сайлау кодексына үзгәрешләр кертү турында" (ТР Дәүләт Советы депутатлары В.Н. Липужина,  В.Н. Бударин, Х.Г. Миргалимов тарафыннан  21 майда кертелде); 

"Татарстан Республикасы Алабуга районы территориясендә төзелгән сәнәгать-җитештерү тибындагы махсус икътисадый зона оешмалары-резидентлары өчен табышка салым буенча салым ставкасын билгеләү турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 21 майда кертелде);

"Салым салуның гадиләштерелгән системасын кулланучы салым түләүчеләр өчен дифференциацияләнгән салым ставкаларын билгеләү турында" Татарстан Республикасы Законының 2 статьясына үзгәреш кертү хакында" (ТР Министрлар Кабинеты тарафыннан 21 майда кертелде);

"Оешмалар мөлкәтенә салым турында" Татарстан Республикасы Законының 5 статьясы 2 пунктына үзгәреш кертү хакында" (ТР Министрлар Кабинеты тарафыннан 21 майда кертелде);

     "Татарстан Республикасында муниципаль берәмлекләрнең җирле үзидарә органнарына сәламәтлек саклау өлкәсендә Татарстан Республикасының аерым дәүләт вәкаләтләрен бирү турында" Татарстан Республикасы Законының 1 статьясына үзгәреш кертү хакында" (ТР Министрлар Кабинеты тарафыннан 22 майда кертелде);

"Физик культура һәм спорт турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 22 майда кертелде). 
ҮЗ КӨЧЕНӘ КЕРДЕ:
Татарстан Республикасы Законнары
"Татарстан Республикасында хезмәтне саклау турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 26 апрельдә кабул ителде, “Ватаным Татарстан” газетасында - 19.05.2012, «Республика  Татарстан» газетасында 22.05.2012 басылып чыкты);
"Татарстан Республикасы Җир кодексына үзгәрешләр кертү турында" (ТР Дәүләт Советы тарафыннан 26 апрельдә кабул ителде, “Ватаным Татарстан” газетасында - 19.05.2012, «Республика  Татарстан» газетасында 22.05.2012 басылып чыкты);
"Янгын куркынычсызлыгы турында" Татарстан Республикасы Законының 11 һәм 16 статьяларына үзгәрешләр кертү хакында"  (ТР Дәүләт Советы тарафыннан 26 апрельдә кабул ителде, «Республика Татарстан» газетасында - 26.05.2012, «Ватаным Татарстан» газетасында 29.05.2012 басылып чыкты);

"Татарстан Республикасы муниципаль берәмлекләренең контроль-хисап органнарын оештыруның һәм аларның эшчәнлегенең аерым мәсьәләләре турында" "  (ТР Дәүләт Советы тарафыннан 26 апрельдә кабул ителде, «Республика Татарстан» газетасында - 26.05.2012, «Ватаным Татарстан» газетасында 29.05.2012 басылып чыкты);

“Татарстан Республикасында чит илләрдән кертелгән инвестицияләр турында” Татарстан Республикасы Законының 3 статьясына үзгәрешләр кертү хакында” һәм "Татарстан Республикасында инвестиция эшчәнлеге турында" Татарстан Республикасы Законына үзгәрешләр кертү хакында" "  (ТР Дәүләт Советы тарафыннан 26 апрельдә кабул ителде, «Республика Татарстан» газетасында - 26.05.2012, «Ватаным Татарстан» газетасында 29.05.2012 басылып чыкты);

"Тоткарланган транспорт чараларын махсуслаштырылган урынга күчерү, аларны саклау, кире кайтару, күчергән һәм саклаган өчен чыгымнарны түләү тәртибе турында" (ТР Дәүләт Советы тарафыннан 26 апрельдә кабул ителде, «Республика Татарстан» газетасында - 26.05.2012, «Ватаным Татарстан» газетасында 29.05.2012 басылып чыкты);

"Татарстан Республикасы Җир кодексының 321 статьясына үзгәрешләр кертү турында" (ТР Дәүләт Советы тарафыннан 28 майда кабул ителде,  «Республика Татарстан» газетасында - 31.05.2012,  «Ватаным Татарстан» газетасында 01.06.2012 басылып чыкты);

"2012 елга, 2013 һәм 2014 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 28 майда кабул ителде,  «Республика Татарстан» газетасында - 31.05.2012,  «Ватаным Татарстан» газетасында 01.06.2012 басылып чыкты).

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html

